Հիմնավորում

 «Հսկիչ-դրամարկղային մեքենաների միջոցով  օրվա ընթացքում իրականացված դրամական հաշվարկների հանրագումարի վերաբերյալ տեղեկությունները ցանցային կապի միջոցներով հարկային մարմին ուղարկելու պարտադիր ժամկետները սահմանելու մասին» հհ կառավարության որոշման նախագծի ընդունման
1. Ընթացիկ իրավիճակը և իրավական ակտի ընդունման անհրաժեշտությունը
«Հսկիչ-դրամարկղային մեքենաների կիրառման մասին» ՀՀ օրենքի 7-րդ հոդվածի «դ» կետի համաձայն՝ «ցանցային կապի միջոցներով հuկիչ-դրամարկղային մեքենաների կողմից oրվա ընթացքում իրականացված դրամական հաշվարկների հանրագումարի վերաբերյալ տեղեկության ուղարկումը հարկային մարմին պարտադիր է`

     - նախորդ տարվա արդյունքներով 500.0 մլն դրամ եւ ավելի իրացումից հաuույթ ունեցող հարկ վճարողների համար` Հայաuտանի Հանրապետության կառավարության uահմանած ժամկետներում, բայց ոչ ուշ, քան մինչեւ 2013 թվականի հուլիuի 1-ը,

     - uույն պարբերությունում չնշված այլ հարկ վճարողների համար` Հայաuտանի Հանրապետության կառավարության uահմանած ժամկետներում, բայց ոչ ուշ, քան մինչեւ 2015 թվականի հունվարի 1-ը:

Նախորդ տարվա արդյունքներով 500.0 մլն դրամից պակաս շրջանառություն ունեցող հարկ վճարողների համար ցանցային կապի միջոցներով հuկիչ-դրամարկղային մեքենաների կողմից oրվա ընթացքում իրականացված դրամական հաշվարկների հանրագումարի վերաբերյալ տեղեկատվության հարկային մարմին ուղարկումը ապահովող ՀԴՄ-ների կիրառման ժամկետների սահմանումը օրենքի պահանջ է: 
2. Առաջարկվող կարգավորման բնույթը
Քանի որ նախորդ տարվա արդյունքներով 500.0 մլն դրամից պակաս շրջանառություն ունեցող հարկ վճարողների մեջ հատկապես մեծ շրջանառություն ունեն 100 միլիոն դրամից մինչև 500 միլիոն դրամ շրջանառություն ունեցող՝ ԱԱՀ վճարող համարվողները, նախագծով առաջարկվում է այդ անձանց համար որպես ցանցային կապի միջոցներով հuկիչ-դրամարկղային մեքենաների կողմից oրվա ընթացքում իրականացված դրամական հաշվարկների հանրագումարի վերաբերյալ տեղեկության ուղարկման ժամկետի սկիզբ սահմանել 2013թ. նոյեմբերի 1-ը: Նոյեմբերի 1-ի տեղեկության ուղարկման ժամկետ կհանդիսանա նաև մեկ տարվա ընթացքում կամ մինչև 10 ամիս տևողության ժամանակահատվածում 10 միլիոն դրամ և ավելի ծավալով «ներ​մուծում ազատ շրջանառության համար» մաքսային ռեժիմով Հայաստանի Հան​​րա​պե​տութ​յուն ապրանքների ներմուծում կատարած անձանց համար : Որպես կանոն, ներմուծման նման ծավալը հատուկ է այսպես կոչված «բրենդային խանութներ» շահագործողներին, որոնք իրացման շրջանառությունները պակաս ցույց տալու ավելի մեծ հնարավորություններ ունեն :
Նախորդ մասերում չնշված՝ այլ կազմակերպությունների և անհատ ձեռնարկատերի համար նախագծով նախատեսվել է դրամական հաշվարկների հանրագումարի վերաբերյալ տեղեկության ուղարկման ժամկետի սկիզբ նախագծով սահմանել 2014թ. հուլիսի 1-ը:

3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

Նախագիծը մշակվել է ՀՀ կառավարության առընթեր պետական եկամուտների կոմիտեի կողմից:

4. Ակնկալվող արդյունքը

Նախագծի ընդունմամբ կապահովի կազմակերպությունների և անհատ ձեռնարկատերերի կողմից հսկիչ-դրամարկղային մեքենաների միջոցով  իրականացրած դրամական հաշվարկների վերաբերյալ տեղեկատվության հարկային մարմնի ուղարկման ժամկետների սահմանումը:

